
ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ 
EAUFON-ᒥᒃ ᐱᓇᓱᐊᕐᓂᖓ
2019-ᒥ ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐱᒋᐊᓚᐅᕐᓯᒪᔪᖅ ᐱᓇᓱᐊᕐᓂᒥᒃ ᑌᔭᐅᓲᖑᓕᕐᑐᒥᒃ 
EAUFON-ᒥᒃ (ᐅᑭᐅᕐᑕᑑᑉ ᐅᐊᓐᓇᖓᓂᐃᕐᖃᑯᑦ ᐊᑦᓱᓈᖑᔭᑯᑖᒃᑯᑦ ᖃᕆᑕᐅᔭᒃᑯᑦ
ᐱᑐᑦᓯᒪᐅᑎᓂᖅ) ᐱᑐᑦᑎᓯᓂᕐᒥᒃ ᓄᓇᕕᒻᒥ ᓄᓇᓕᓐᓂᒃ ᐊᑦᑕᓇᖕᖏᑐᒧᑦ, ᑕᑎᒋᒐᑦᓴᓯᐊᒧᑦ, 
ᐊᒻᒪᓗ ᐊᑭᑐᓗᐊᕋᓂ ᓱᑲᑦᑐᒧᑦ ᐊᑦᓱᓈᖑᔭᑯᑖᒃᑯᑦ ᐱᑐᑦᓯᒪᐅᑎᒍᑎᒧᑦ. 

ᐊᑦᓱᓈᖑᔭᑯᑖᑉ ᐱᓇᓱᐊᕐᑕᐅᓂᖓᐃᓗᓕᓕᒃ ᐅᑯᓂᖓ: 

▪ EAUFON 1 (ᐱᔭᕇᕐᓯᒪᓕᕐᑐᖅ 100%), ᐃᕐᖃᑰᕐᑐᖅ ᐊᑦᓱᓈᖑᔭᑯᑖᖅ ᖃᕆᑕᐅᔭᒃᑯᑦ
ᐱᑐᑦᓯᒪᒍᑎ ᓯᓵᓯᐱᒥᑦ ᐳᕕᕐᓂᑐᒧᑦ ᐱᑐᑦᑎᓯᑦᓱᓂ ᓄᓇᓕᓐᓂᒃ ᐅᐊᑉᒪᑰᔅᑐᐃ, 
ᑰᑦᔪᐊᕌᐱᒃ, ᐅᒥᐅᔭᖅ, ᐊᒻᒪᓗ ᐃᓄᑦᔪᐊᖅ. 

▪ EAUFON 2 (ᐱᔭᕇᕐᓂᕆᒋᐊᓕᖓᑕᐅᓪᓗᖓ: ᓅᕕᒻᐱᕆ 2023), ᐃᕐᖃᑰᕐᑐᖅ
ᐊᑦᓱᓈᖑᔭᑯᑖᖅ ᖃᕆᑕᐅᔭᒃᑯᑦ ᐱᑐᑦᓯᒪᒍᑎ ᐳᕕᕐᓂᑐᒥᑦ ᐊᑯᓕᕕᒻᒧᑦ, ᐃᕗᔨᕕᒻᒧᑦ, 
ᓴᓪᓗᓄᑦ, ᓴᓪᓗᐃᑦ ᐁᑉᐸᖏᓐᓄᑦ, ᑲᖏᕐᓱᔪᐊᒧᑦ.

▪ EAUFON 2 (ᓂᕆᐅᒋᔭᐅᔪᖅ ᐱᔭᕇᕐᓂᓴᖓᑕ ᐅᓪᓗᖓ: ᔫᓂ 1, 2025, ᓄᓇᒃᑰᑑᑉ
ᐊᑦᓱᓈᖑᔭᑯᑖᑉ ᖃᕆᑕᐅᔭᒃᑯᑦ ᐱᑐᑦᓯᒪᒍᑎᐅᑉ ᐊᕐᖁᑎᖓ ᓴᓪᓗᐃᑦ ᐁᑉᐸᖏᓐᓂᑦ
ᑲᖏᕐᓱᔪᐊᒧᑦ ᐊᒻᒪᓗ ᓄᓇᒃᑰᑐᖅ ᐊᕐᖁᑎ ᑰᑦᔪᐊᒥᑦ ᑲᐅᒐᐅᒑᑦᓯᑲᒫᑦᓯᒧᑦ.

▪ EAUFON 3 (ᓂᕆᐅᒋᔭᐅᔪᖅ ᐱᒋᐊᕐᑕᐅᓂᑦᓴᖓᑕ ᐅᓪᓗᖓ: ᔪᓓ 2025), ᐃᕐᖃᑰᕐᑐᖅ
ᐊᑦᓱᓈᖑᔭᑯᑖᖅ ᖃᕆᑕᐅᔭᒃᑯᑦ ᐱᑐᑦᓯᒪᔪᖅ ᑲᖏᕐᓱᔪᐊᒥᑦ ᑰᑦᔪᐊᒧᑦ ᐱᑐᑦᓯᒪᑦᓱᓂ
ᖁᐊᕐᑕᒧᑦ, ᑲᖏᕐᓱᒧᑦ, ᐊᐅᐸᓗᒻᒧᑦ, ᑕᓯᐅᔭᕐᒧᑦ, ᐊᒻᒪᓗ ᑲᖏᕐᓱᐊᓗᑦᔪᐊᒧᑦ.

ᓯᓵᓯᐱᒥ ᑲᐅᒐᐅᒑᑦᓯᑲᒫᑦᓯᒥᓗ, ᐊᑦᓱᓈᖑᔭᑯᑖᖅ ᖃᕆᑕᐅᔭᒃᑯᑦ ᐱᑐᑦᓯᒪᒍᑎ ᐱᑐᑦᓯᒪᔪᖅ
ᐱᓇᓱᐊᖃᑎᐅᔪᑦ ᐱᑐᑦᓯᒪᐅᑎᕕᖏᓐᓄᑦ (ᐄᔫ ᑐᓴᐅᒪᖃᑦᑕᐅᑎᓂᓕᕆᓂᖓᐊᒻᒪᓗ ᓯᑦᓲᓐ) 
ᐱᑐᑦᓯᒪᐅᑎᐅᑦᓱᓂ ᖃᕆᑕᐅᔭᒃᑯᑦ ᓄᓇᕐᔪᐊᓕᒫᒧᑦ. ᑕᒪᓐᓇ ᑕᑕᓗᐊᕐᑎᓯᓲᖅ ᓄᓇᓕᓐᓄᑦ
ᐊᑦᓱᓈᖑᔭᑯᑖᖅ ᑭᑦᑐᕋᑐᐊᕐᒪᑦ. 

ᑰᑦᔪᐊᒥᑦ ᑲᐅᒐᐅᒑᑦᓯᑲᒫᑦᓯᒧᑦ

ᑖᓐᓇᓄᐃᑕᑎᑦᓯᒍᑎ ᓄᐃᑕᑎᑦᓯᓗᐊᖕᖑᐊᑐᖅ ᑰᑦᔪᐊᒥᑦ ᑲᐅᒐᐅᒑᑦᓯᑲᒫᑦᓯᒧᑦ ᐃᓕᖓᔪᒥᒃ.

ᑰᑦᔪᐊᒥᑦ ᑲᐅᒐᐅᒑᑦᓯᑲᒫᑦᓯᒧᑦ ᐊᕐᖁᑎᐋᕐᕿᓱᕐᑕᐅᓯᒪᔪᖅ ᐸᕐᓇᑕᐅᑦᓱᓂᓗᐊᑐᕐᓱᒋᑦ ᐊᑦᔨᒌᖕᖏᑐᑦ
ᖃᐅᔨᓴᕈᓰᑦ. ᐅᑯᐊᐱᓇᓱᐊᕐᑕᐅᓚᐅᔪᑦ ᐊᑐᐃᓐᓇᕈᕐᑎᕈᑎᐅᑦᓱᑎᒃ ᐊᕐᖁᑎᒥᒃ ᐋᕐᕿᓱᐃᓂᕐᒧᑦ:

o 4ᐱᓇᓱᑦᑏᑦ ᐃᖏᕐᕋᓚᐅᔪᑦ ᐊᕐᖁᑎᒃᑯᑦ ᐅᓪᓗᓂ 3-ᓂᕿᓂᕐᓱᑎᒃ ᐃᓱᐊᕐᓂᐸᐅᒐᔭᕐᑐᒥᒃ ᐊᕐᖁᑎᒥᒃ.

o ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕᐱᓇᓱᐊᕐᓂᒥᒃ ᐊᐅᓚᑦᓯᔨᖏᑦᖃᖓᑕᓚᐅᔪᑦᖁᓛᒍᑦ ᐊᕐᖁᑎᑦᓴᐅᑉ
ᓇᕿᓈᕐᓱᑎᒃ ᖁᓕᒥᒎᒃᑯᑦ ᒪᕐᕈᕕᑦᓱᑎᒃ.

o 32 ᐱᓪᓗᑯᒋᐊᓕᑎᒍᑦ ᐊᕐᖁᑎᑦᓴᒥᒃ ᖃᐅᔨᓴᕐᓃᑦ ᕿᓂᕐᓂᒧᑦ ᐊᕐᖁᑎᑦᓯᐊᖑᓂᕐᐸᐅᒐᔭᕐᑐᒥᒃ ᓄᓇᐅᑉ
ᖃᓄᐃᓕᖓᓂᖓᐊᒻᒪᓗᓄᓇᐅᑉ ᐊᐅᓚᑕᐅᒍᓐᓇᓂᖓᒪᓕᓪᓗᒍ.

o ᐃᓘᓐᓇᓕᒫᑎᒃ ᐊᑐᐃᓐᓇᐅᔪᑦ ᓄᐅᑕᑦᓯᐊᑐᒻᒪᕇᑦᖁᒻᒧᐊᑎᑕᐅᓯᒪᔪᒃᑯᑦ ᐊᑦᔨᓕᐊᕕᓃᑦ ᐊᒻᒪᓗ
ᖃᐅᔨᒪᔭᐅᒋᐊᓖᑦᐊᑐᕐᑕᐅᓚᐅᔪᑦ ᐊᑐᐃᓐᓇᕈᕐᑎᓂᕐᒧᑦ ᐊᒻᒪᓗᑎᒃᑯᐊᓯᓂᕐᒧᑦ ᐊᕐᖁᑎᑦᓴᒥᒃ.

o ᐊᑦᔨᒌᖕᖏᑐᑦ ᐅᖄᖃᑎᒌᓐᓃᑦ ᐊᒻᒪᓗᑐᓴᐅᒪᖃᑦᑕᐅᑎᖃᑎᖃᕐᓃᑦ ᑯᐯᒃᒥ ᐊᕙᑎᓕᕆᔨᓂᒃ ᐊᕐᖁᑎᑦᓴᖅ
ᓯᖁᑦᑎᕆᖕᖏᑲᓗᐊᕐᒪᖔᑦᐊᕙᑎᒨᓕᖓᔪᓂᒃ ᒪᓕᒐᕐᓂᒃ.

ᖃᓅᖅ ᓴᓇᓛᕐᑕᕗᑦ

ᐱᒋᐊᕐᓂᖓᓂᓂᑦ ᑖᑦᓱᒪ ᐱᓇᓱᐊᕐᓂᐅᑉ, ᑲᑎᕕᒃ
ᓄᓇᓕᓕᒫᑦ ᑲᕙᒪᖓ ᐱᓇᓱᐊᕐᓯᒪᔪᖅ ᑖᑦᓱᒥᖓ
ᐃᓱᒪᒥᐅᑕᙯᓐᓇᓕᒫᕐᓱᓂ ᒥᑭᓂᕐᐸᐅᑎᑦᓯᓂᕐᒥᒃ ᐊᕙᑎᐅᑉ
ᓱᕐᕋᑕᐅᓂᖓᓂᒃ ᐊᒻᒪᓗ ᐅᓚᐱᑕᐅᓂᖓᓂᒃ ᐃᓄᐃᑦ
ᐊᑐᓲᑦ ᑕᒪᑦᓱᒥᖓᓄᓇᒥᒃ ᐃᓅᓯᕆᑦᓱᒍ. 

ᐅᖄᖃᑎᒌᓐᓂᑯᑦ ᐊᒻᒪᓗ ᖃᐅᔨᓴᕐᓂᑯᑦ ᑐᑭᑖᖑᓚᐅᔪᖅ
ᐱᐅᓂᕐᐸᐅᑎᓪᓗᒍ ᐊᑦᓱᓈᖑᔭᑯᑖᒻᒥᒃ ᐃᓕᔨᒍᓯᖅ
ᐃᒣᓕᖓᓚᖓᑎᓪᓗᒍ:

o ᐊᑐᕐᓗᑎᒃ ᐱᑕᖃᕇᕐᑐᓂᒃ ᐊᕐᖁᓯᓂᕐᓂᒃ ᓇᐹᕐᑐᓂ
ᒥᑭᓕᒋᐊᕆᔪᓂᒃ ᓇᐹᕐᑐᓂᒃ ᓇᑲᑎᕆᒋᐊᖃᕐᓂᒥᒃ. 

o ᐃᓕᔨᓂᖅ ᐊᑦᓱᓈᖑᔭᑯᑖᒻᒥᒃ ᐅᐊᓐᓇᖓᓃᕐᓯᑯᑦ
ᓯᓈᖏᒍᑦ ᑰᑦ ᐃᒃᑲᑐᒥ ᐃᒪᕐᒥ. ᒥᑭᓕᒋᐊᕆᓗᓂ
ᐅᓚᐱᑦᓯᓂᕐᒥᒃ ᑌᑲᓃᒌᕐᑐᓂᒃ ᐆᒪᔪᐃᑦ ᓇᔪᒐᖏᓐᓂᒃ, 
ᐃᖃᓗᓐᓂᒃ, ᐆᒪᔪᕐᓂᒃ. 

o ᐱᓇᓱᐊᕐᓗᒍ ᐅᑭᐅᒥ (ᐊᐳᑎᖃᕐᑎᓗᒍ, ᑕᓰᑦ
ᓯᑰᓕᕐᑎᓗᒋᑦ)

o ᐊᑐᕐᓗᑎᒃ ᓯᑮᑐᕐᓂᒃ ᐊᒻᒪᓗ ᐊᑐᕐᑕᐅᓲᑐᖃᕐᓂᒃ
ᐊᐳᑎᒥ ᐱᐅᒃᑯᑎᓂᒃ ᐆᑦᑑᑎᒋᓗᒋᑦ, ᐊᐳᑎᒥ
ᐊᕐᖁᓯᐅᕈᑏᑦ, ᐊᕐᖁᓯᐅᕈᑎᐅᑉ ᑲᓕᒐᖏᓐᓂᒃ, ᖃᒧᑎᓂᒃ, 
ᐊᓯᖏᓐᓂᓗ 5



ᑰᑦᔪᐊᑉ ᓄᓇᓕᖓᓂᑦ
ᑰᑦᔪᐊᑉ ᑰᖓᓄᑦ

ᐊᑦᓱᓈᖑᔭᑯᑖᖅᖃᕆᑕᐅᔭᒃᑯᑦ ᐱᑐᑦᓯᒪᒍᑎ
ᐱᒋᐊᓛᕐᑐᖅ ᓄᐃᑕᒌᕐᑐᒥᑦ
ᑐᓴᐅᒪᖃᑦᑕᐅᑎᒍᑎᖃᐅᑎᒥᑦ ᑰᑦᔪᐊᒦᑦᑐᒥᑦ. 
ᐊᓱᐃᓛ ᒪᓕᓯᓗᓂᓄᐃᑕᒌᕐᑐᓂᒃ ᓇᐸᔪᐊᓗᓐᓂᒃ 
(ᖃᖓᑕᔪᖅ) 9.54 ᑭᓚᒦᑕᒐᓚᓐᓂᒃ ᓇᐸᔪᐊᓗᐃᑦ
ᐃᓱᐊᓄᑦ ᑎᑭᖕᖏᓂᕐᒥᓂ. 

ᐊᑦᓱᓈᖑᔭᑯᑖᖅ, ᓇᐸᔪᐊᓗᐃᑦ ᐃᓱᐊᓄᑦ ᑎᑭᒍᓂ, 
ᓄᓇᒃᑰᓯᓛᕐᑐᖅ ᑰᑦᔪᐊᑉ ᓯᓚᑖᒍᑦ ᑎᑭᖕᖏᓂᕐᒥᓂ
ᐃᑳᕐᕕᓴᕐᒥᓄᑦ ᑰᑦᔪᐊᑉ ᑰᖓᓂ.

ᐃᑳᕐᑎᓗᒍ ᑰᒻᒥᒃ ᑐᑭᑖᖑᓚᐅᔪᖅ ᑰᑉ ᐊᑖᒍᓪᓚᕆᒃ
ᐃᑳᕐᑎᓛᕐᓗᒍ ᑐᑭᒧᐊᑦᑐᒥᒃ ᐳᑑᕆᓂᒃᑯᑦ. ᑖᓐᓇ
ᐳᑑᕆᒍᓯᖅ ᒥᑭᔪᒥᒃ ᓱᕐᕃᔪᖅ ᐆᒪᔪᐃᑦ ᓇᔪᒐᖏᓐᓂᒃ, 
ᐆᒪᔪᓂᒃ, ᐃᖃᓗᓐᓂᒃ, ᐊᒻᒪᓗ ᐊᑐᕐᑎᓂᒃ ᑰᑦᔪᐊᑉ
ᑰᖓᓂᒃ ᐅᓪᓗᑕᒫᑦ ᐃᓅᓯᕐᒥᓂ.

ᐃᑳᕐᓂᖅ ᑰᒻᒥᒃ ᑐᑭᒧᐊᑦᑐᒥᒃ ᐳᑑᕆᓂᒃᑯᑦ

ᐊᑐᕐᓱᓂ ᐊᑦᔨᖓᓂᒃ ᐊᑐᕐᑕᐅᔫᑉ ᐊᑦᓱᓈᖑᔭᑯᑖᒻᒥᒃ ᐃᓕᐅᕐᙯᓂᐅᑉ. ᑲᑎᕕᒃ ᓄᓇᓕᓕᒫᑦ ᑲᕙᒪᖓ 
ᑐᑭᑖᕐᓯᒪᔪᖅ ᐊᑐᕐᓂᒥᒃ ᐱᒍᓐᓇᓯᐊᕆᐊᖓᓇᓗᓀᕐᑕᐅᒪᔪᒥᒃ ᐊᑦᓱᓈᖑᔭᑯᑖᒻᒥᒃ ᖃᕆᑕᐅᔭᒃᑯᑦ
ᐱᑐᑦᓯᒪᐅᑎᒥᒃ ᑰᑦᔪᐊᑉ ᑰᖓᑕ ᐊᑖᒎᕐᑎᓯᒋᐊᒥᒃ, ᒥᑭᓕᒋᐊᕆᔪᒥᒃ ᓱᕐᕋᑕᐅᓂᖏᓐᓂᒃ ᑌᑲᓃᒌᕐᑐᑦ ᐆᒪᔪᐃᑦ
ᓇᔪᒐᖏᑦ ᐆᑦᑑᑎᒋᓗᒋᑦ, ᐆᒪᔪᐃᑦ ᑌᑲᓃᑦᑐᑦ, ᐱᕈᕐᑐᐃᑦ, ᐃᖃᓗᐃᑦ, ᐊᒻᒪᓗ ᐆᒪᔪᐃᑦ, ᑌᒃᑯᐊᓗ ᐊᑐᓲᑦ
ᑰᒻᒥᒃ ᐅᓪᓗᑕᒫᑦ ᐃᓅᓯᕆᑦᓱᒍ.

ᐳᑑᕆᒍᑎ ᐃᓕᔭᐅᒪᔪᖅ 30 ᒦᑕᓂᒃ ᖃᓂᖕᖏᓂᖃᕐᓱᓂ ᓯᓈᓂᑦ ᐳᑑᕆᓛᕐᑐᖅ 65 ᒥᓚᒦᑕᓂᒃ ᐊᖏᓂᓕᒻᒥᒃ
ᑭᓪᓚᒥᒃ (2.5”), 10 ᒦᑕᓂᒃ ᖃᓂᖕᖏᓂᓕᒻᒥᒃ ᑰᑉ ᐊᑖᓂᑦ, ᐊᒻᒪᓗ ᐊᓂᓗᓂ 30 ᒦᑕᓂᒃ ᖃᓂᖕᖏᓂᖃᕐᓗᓂ
ᓯᓈᓂᑦ ᐊᑭᐊᓂ.

ᐊᑦᓱᓈᖑᔭᑯᑖᖅ ᑌᒪ ᑐᕐᖁᑕᐅᓛᕐᑐᖅ ᑖᑦᓱᒧᖓ ᑭᓪᓚᒧᑦ ᐊᒻᒪᓗ ᐱᑐᑦᑎᑕᐅᓗᓂ ᐃᓱᖏᓐᓄᑦ ᓄᓇᒃᑰᑑᑉ
ᐊᑦᓱᓈᖑᔭᑯᑖᑉ ᐃᓕᔭᐅᒌᕐᓯᒪᔫᑉ.

ᑖᓐᓇ ᑌᒣᓘᕈᓯᖅ ᐊᑦᑕᓇᖕᖏᓂᕐᐹᖅ ᐊᒻᒪᓗ ᐊᕙᑎᒧᑦ ᐱᐅᓂᕐᐸᐅᓱᓂ ᐃᑳᕐᑎᓯᒍᓯᐅᑦᓱᓂ ᑰᒻᒥᒃ ᑰᑉ
ᐃᕐᖃᖓᒎᕐᑎᖏᖔᕐᓱᒍ ᐅᕝᕙᓘᓐᓃᑦ ᐃᓕᓯᑐᐃᓐᓇᕆᐊᖃᕐᓂᒥᒃ ᓇᐸᔪᓂᒃ ᖃᖓᑦᑕᓗᒍ ᐊᑦᓱᓈᖑᔭᑯᑖᖅ
ᑰᑉ ᖁᓛᒍᑦ.

ᑰᑦᔪᐊᑉ ᑰᖓᓂᑦ ᓲᖑᓰᒋᐊᕐᕕᒧᑦ
ᐃᓪᓗᐊᐱᒻᒧᑦ

ᐊᑦᓱᓈᖑᔭᑯᑖᑉ ᖃᕆᑕᐅᔭᒃᑯᑦ ᐱᑐᒍᑎᐅᑉ ᐊᕐᖁᑎᖓᑕ ᑰᑦᔪᐊᑉ ᑰᖓᓂᑦ ᐱᔫᑉ
ᓲᖑᓰᒋᐊᕐᕕᒧᑦ ᐃᓪᓗᐊᐱᒻᒧᑦ ᖃᓂᖕᖏᓂᖃᓛᕐᑐᖅ 185 ᑭᓚᒦᑕᓂᒃ
ᑕᒪᖏᓐᓄᑦ ᓄᓇᒃᑰᑐᖅ ᐊᒻᒪᓗ ᐃᒪᒃᑰᑐᖅ. ᑕᒪᓐᓇ ᐃᓕᔨᓂᖅ
ᐱᓇᓱᐊᕐᑕᐅᓛᕐᑐᖅ ᐅᑭᐅᒥ ᑭᓯᐊᓂᓄᓇ ᐊᐱᓯᒪᓕᕐᐸᑦ ᐊᒻᒪᓗ ᑕᓰᑦ
ᓯᑯᓯᒪᓕᕐᐸᑕ. 

185 ᑭᓚᒦᑌᑦ ᐃᓗᐊᓂ, 107 ᑭᓚᒦᑌᑦ ᐃᕐᖃᑎᒎᓛᕐᑐᑦ ᖃᓂᖕᖏᓂᖃᕐᓗᑎᒃ
30-ᒦᑕᓂᒃ ᐃᑭᓐᓂᓴᒥᒃ ᓯᓈᓂᑦ ᐊᑐᐊᕐᓂᖓᓂᑦ ᐃᒣᑦ. ᑐᕌᒐᖓᑕᒪᑦᓱᒪᐅᑉ
ᐆᒪᔪᐃᑦ ᓇᔪᒐᖏᑦ, ᐆᒪᔪᐃᑦ, ᐊᒻᒪᓗ ᐃᓄᐃᑦ ᐊᑐᓲᑦ ᑖᒪᑦᓱᒥᖓᓄᓇᒥᒃ
ᐅᓪᓗᑕᒫᑦ ᐃᓅᓯᕐᒥᓂ, ᓱᕐᕋᑕᐅᖕᖏᓂᕐᐸᐅᑎᒐᓱᓪᓗᒋᑦ ᐊᑦᓱᓈᑯᑖᑉ
ᑌᑲᓃᓐᓂᖓᓄᑦ.

ᐃᓕᐅᕐᙯᓂᕐᒥ, ᐊᑦᓱᓈᖑᔭᑯᑖᖅ ᐃᒪᕐᒨᑐᖅ ᐃᓕᔭᐅᓛᕐᑐᖅ ᓯᑰᑉ ᖄᖓᓄᑦ
ᑭᕕᓛᕐᑎᓗᒍ ᓯᑯ ᐊᐅᑉᐸᑦ. ᐅᐱᕐᖓᕋᑖᒥ ᐃᓕᐅᕐᙯᔩᑦ ᐅᑎᓛᕐᑐᑦ
ᐊᑦᓱᓈᖑᔭᑯᑖᖅ ᐋᕐᕿᓯᒪᑦᓯᐊᒪᖔᑦ ᐃᕐᖃᒥ ᖃᐅᔨᓴᕆᐊᕐᑐᓗᑎᒃ. 

ᓲᖑᓰᒋᐊᕐᕕᒃ ᐃᓪᓗᐊᐱᒃ 

ᓲᖑᓰᒋᐊᕐᕕᒃ ᐃᓪᓗᐊᐱᒃ ᐃᓕᔭᐅᒪᔪᖅ ᕿᑎᓪᓗᐊᒐᓚᖓᓂ
ᐊᕐᖁᑎᐅᑉ ᓲᖑᓯᒋᐊᕆᒍᑎᐅᑦᓱᓂ ᐱᑐᑦᓯᒪᐅᑎᒥᒃ
ᐊᑐᑦᓯᐊᕈᓐᓇᕕᓕᒫᖓᓄᑦ ᐊᑐᖁᑦᓱᒍ.

ᑖᑦᓱᒪ ᐃᓪᓗᐊᐱᐅᑉ ᓴᓇᒻᒪᖓ ᐊᒻᒪᓗ ᓇᓃᓐᓂᖓ, 
ᑐᑭᑖᖑᓚᐅᔫᒃ ᑐᖕᖓᕕᖃᕐᓱᑎᒃ
ᐃᓂᑦᓯᐊᖑᓂᕐᐸᐅᒐᔭᕐᑐᒥᒃ ᓱᕐᕃᓗᐊᕈᓐᓀᓗᓂ ᐆᒪᔪᐃᑦ
ᓇᔪᒐᖏᓐᓂᒃ, ᐃᖃᓗᓐᓂᒃ, ᐆᒪᔪᓂᒃ, ᐃᓄᐃᑦ ᓂᒪᓐᓂᖏᓐᓂᒃ
ᐊᒻᒪᓗ ᐊᑐᑦᓯᐊᕈᓐᓇᕕᓕᒫᖓᓄᑦ ᐊᑐᑦᓯᐊᖁᑦᓱᒍ
ᐊᑦᓱᓈᖑᔭᑯᑖᒃᑯᑦ ᐱᑐᑦᓯᒪᐅᑎᐅᑉ ᐱᑐᑦᓯᒪᓂᖓ.

ᐃᓪᓗᔪᐊᖅ ᑲᒪᒌᓐᓇᕆᐊᑐᖕᖏᑐᖅ ᓯᕿᓂᕐᒧᑦ
ᐃᑯᒪᓕᐅᕈᑎᖃᕐᓱᓂ ᖄᖓᒍᑦ; ᐃᑯᒪᐅᑎᖃᕐᓱᓂ 30-ᓂᒃ
ᐅᓪᓗᓂᒃ ᐃᑯᒪᒍᓐᓇᑐᓂᒃ. ᒥᑭᔪᖅ ᐃᑯᒪᓕᐅᕈᑎ
ᐅᕐᓱᐊᓗᖃᐅᑎᓕᒃ ᐃᒻᒪᖃᐅᑎᐅᓚᖓᔪᖅ ᐃᑯᒪᐅᑎᓂᒃ
ᓲᖑᓯᓭᒍᑎᐅᓗᓂ ᓯᕿᓂᕐᒧᑦ ᐃᑯᒪᓕᐅᕈᑏᑦ
ᓲᖑᓯᓭᕐᖃᔦᑲᓪᓚᓂᕐᐸᑕ. ᐅᕐᓱᐊᓗᒋᒋᐊᓕᖓᑖᑦᓱᒪ
ᐃᑯᒪᓕᐅᕈᑎᐅᑉ ᐊᖏᔫᖕᖏᑐᖅ ᐊᒻᒪᓗ
ᑌᑯᖕᖓᑕᐅᖃᑦᑕᓚᖓᑦᓱᓂ ᓯᑮᑐᒃᑯᑦ ᐅᕝᕙᓘᓐᓃᑦ
ᐅᐱᕐᖔᒥ ᖁᓕᒥᒎᒃᑯᑦ. ᐅᕐᓱᐊᓗᖃᐅᑏᑦ ᖃᑦᑕᐅᔦᑦ
ᕿᒪᑦᑕᐅᖃᑦᑕᓚᖓᖕᖏᑐᑦ ᑌᑲᓂ (ᑌᑯᖕᖓᑕᐅᓗᑎᒃ, 
ᐊᐅᓪᓚᐅᔭᐅᓗᑎᒃ).

ᓲᖑᓰᒋᐊᕐᕕᒃ ᐃᓪᓗᐊᐱᒃ 
ᑲᐅᒐᐅᒑᑦᓯᑲᒫᑦᓯᒨᕐᑐᖅ

ᓲᖑᓰᒋᐊᕐᕕᒥᑦ ᐃᓪᓗᐊᐱᒻᒥᑦ ᐱᓗᓂ ᐊᑦᓱᓈᖑᔭᑯᑖᖅ
ᖃᕆᑕᐅᔭᒃᑯᑦ ᐱᑐᑦᓯᒪᒍᑎ ᐃᖏᕐᕋᓛᕐᑐᖅ 250 ᑭᓚᒦᑕᓂᒃ
ᑎᑭᐅᑎᓗᓂ ᐱᔭᕇᕐᕕᒥᓄᑦ ᑲᐅᒐᐅᒑᑦᓯᑲᒫᑦᓯᒥ. 

ᓄᓇᒃᑰᓂᖓᓂ 5 ᒦᑕᓂᒃ ᓯᓕᓐᓂᓕᒃ ᐊᕐᖁᑎ ᓴᓇᔭᐅᓛᕐᑐᖅ
ᐊᑦᓱᓈᖑᔭᑯᑖᒻᒨᓕᖓᔪᖅ ᐃᑭᑦᑐᓂᒃ ᓇᐹᕐᑐᓂᒃ ᓇᑲᑎᕆᓂᒃᑯᑦ
ᓯᕗᓂᖓᓂᐊᑦᓱᓈᖑᔭᑯᑖᑉ ᐃᓕᔭᐅᓂᖓᑕ. ᐊᑦᓱᓈᖑᔭᑯᑖᖅ
ᓴᐅᒥᐊᒎᓛᕐᑐᖅ ᐊᕐᖁᑎᐅᑉ ᓇᓗᓀᒃᑯᑕᖃᕐᓗᓂ 1 ᑭᓚᒦᑕᑕᒫᑦ
ᐊᕐᖁᑎᓕᒫᒥ. ᑖᒃᑯᐊ ᓇᓗᓀᒃᑯᑌᑦ ᒥᑭᔫᓛᕐᑐᑦ ᓱᕐᕃᓗᐊᖁᓇᒋᑦ
ᐆᒪᔪᐃᑦ ᓇᔪᒐᖏᓐᓂᒃ, ᐆᒪᔪᓂᒃ, ᐊᒻᒪᓗ ᓄᓇᒥᒃ ᐊᑐᕐᑐᓂᒃ.

ᐊᑦᓱᓈᖑᔭᑯᑖᑉ ᐊᕐᖁᑎᖓ ᓴᓇᔭᐅᒪᔪᖅ ᐊᑦᓱᓈᖑᔭᑯᑖᖅ
ᓯᑮᑐᐃᑦ ᐊᕐᖁᑎᖏᒎᕐᑎᑌᓕᑦᓱᒍ, ᕈᓐᓇᕕᓕᒫᖓᒍᑦ.  

ᐱᒍᓐᓇᐸᑦ ᐊᑦᓱᓈᖑᔭᑯᑖᖅ ᐅᓕᑕᐅᒪᓛᕐᑐᖅ ᐱᕈᕐᑐᓄᑦ
ᓄᐃᑕᓂᖓ ᓱᕐᕃᑎᓪᓗᐊᑌᓕᒐᓱᓪᓗᒍ ᓄᓇᒥᒃ. ᓂᕆᐅᒋᔭᐅᔪᖅ
ᐊᕐᕌᒍᓂ 2-3-ᓂ ᓄᓇᐱᕈᓛᕆᐊᖓ, ᐊᒻᒪᓗ ᐊᑦᓱᓈᖑᔭᑯᑖᒃ
ᓄᐃᑕᒍᓐᓀᓚᕆᓪᓗᓂ.

ᐊᕙᑎᒥᒃ ᑲᒪᔨᐅᓂᖅ

ᑲᑎᕕᒃ ᓄᓇᓕᓕᒫᑦ ᑲᕙᒪᖓᑐᑭᓯᒪᔪᖅ ᐱᒻᒪᕆᐊᓗᒻᒥᒃ
ᐱᔭᑦᓴᕆᒋᐊᓕᒻᒥᓂᒃ ᐊᒻᒪᓗ ᐱᔭᑦᓴᕆᓪᓚᕆᒋᐊᖃᕐᓱᒍ
ᓴᐳᑦᔨᒐᓱᓪᓗᓂ ᐊᓐᓂᕆᔭᒻᒪᕆᒻᒥᒃ ᐊᕙᑎᒥᒃ ᓄᓇᕕᐅᑉ
ᓄᓇᖓᓂ. 

ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕᐱᓇᓱᐊᕐᓂᒥ ᐱᓇᓱᑦᑎᖏᑦ
ᐱᓇᓱᐊᖃᑎᓖᑦ ᑲᕙᒪᑐᖃᒃᑯᓂᒃ, ᑯᐯᒃ ᑲᕙᒪᖓᓂᒃ, 
ᓄᓇᕕᒻᒥᐅᓂᒃ ᐊᒻᒪᓗ ᓄᓇᓕᒻᒦᑐᓂᒃ ᒪᓕᑦᓯᐊᕋᓱᑦᓱᑎᒃ
ᐃᓘᓐᓇᓕᒫᖏᓐᓂᒃ ᐊᕙᑎᒨᓕᖓᔪᓂᒃ ᐱᖁᔭᕐᔪᐊᓂᒃ, 
ᐱᖁᔭᕐᓂᒃ, ᐊᒻᒪᓗ ᒪᓕᒐᕐᓂᒃ. ᑲᑎᕕᒃ ᓄᓇᓕᓕᒫᑦ ᑲᕙᒪᖓ 
ᑕᑯᔭᐅᑎᑦᓯᓯᒪᔪᖅ ᐊᑦᓱᓈᖑᔭᑯᑖᑉ ᐊᕐᖁᑎᑦᓴᖓᓂᒃ, 
ᐃᓕᐅᕐᖃᑕᐅᒍᓯᒋᓛᕐᑕᖓᓂᒃ ᐊᒻᒪᓗ ᓱᕐᕃᓗᐊᕇᒃᑯᑎᓂᒃ.  

ᑖᒃᑯᐊ ᐊᑐᕐᑕᐅᓛᕐᑐᑦ ᐊᑦᓱᓈᖑᔭᑯᑖᖅ ᖃᕆᑕᐅᔭᒃᑯᑦ
ᐱᑐᑦᓯᒪᒍᑎ ᒥᑭᓂᕐᐹᒥᒃ ᓱᕐᕃᑎᒐᓱᓪᓗᒍ ᐊᕙᑎᒥᒃ ᐆᒪᔪᐃᑦ
ᐊᒻᒪᓗ ᐃᓄᐃᑦ ᓂᒪᓐᓂᖏᑦ ᓱᕐᕋᑕᐅᖁᓇᒋᑦ ᐊᑦᓱᓈᖑᔭᑯᑖᖅ
ᐱᑕᖃᕐᓂᖓᓄᑦ.

ᐊᑦᓱᓈᖑᔭᑯᑖᖅ ᐊᒻᒪᓗ Starlink
Starlink ᑲᒪᒋᔭᐹᓘᖃᑦᑕᑐᖅ ᒫᓐᓇ ᐊᒻᒪᓗ ᑭᖕᖒᒪᒋᔭᐅᓪᓚᕆᑦᑐᒥᒃ

ᐃᓗᓪᓖᓱᓂ ᐱᑕᖃᖕᖏᓂᐅᔪᒥᒃ ᖃᕆᑕᐅᔭᒃᑯᑦ ᐱᑐᑦᓯᒪᐅᑎᐅᑉ ᐊᕐᖁᑎᖓᓂᒃ, 

ᐊᑯᓂᕆᔪᒥᒃ ᐊᑐᕐᑕᐅᒍᒪᓂᕐᓴᐅᒐᔭᕐᑎᓗᒍ ᐃᓱᒪᒋᔭᐅᖕᖏᑐᖅᖃᕆᑕᐅᔭᒃᑯᑦ

ᐱᑐᑦᓯᒪᐅᑎᖃᕐᑎᓯᓂᕐᒧᑦ.

ᐱᓀᓗᑕᕆᓗᐊᖕᖑᐊᑕᖓᑕᐃᓚᖓᐊᑐᕐᑕᐅᒍᓐᓇᓂᖓᐃᓱᓕᑦᑕᕕᖃᕐᒪᑦ

ᖁᒻᒧᐊᑎᑕᐅᒪᔪᑦ ᐃᑭᑦᑑᓂᖏᑦ ᐱᑦᔪᑎᒋᑦᓱᒋᑦ ᐊᒻᒪᓗ ᐱᑐᑦᓯᒪᒍᑏᑦ

ᐊᕕᑦᑐᑕᐅᓯᒪᓂᖏᑦ ᐃᑭᑦᑑᓂᑯᖏᓐᓄᑦ.  ᐊᐅᓪᓚᑎᑦᓯᒍᓐᓇᓂᖓ

ᐳᒃᑭᓂᕐᓴᒪᕆᒃ ᑎᒍᓯᒍᓐᓇᓂᕐᒥᒃ. 

EAUFON ᐊᑦᓱᓈᖑᔭᑯᑖᖓᖃᕆᑕᐅᔭᒃᑯᑦ ᐱᑐᑦᓯᒪᒍᑎ ᓴᓇᔭᐅᒪᔪᖅ

ᓈᒻᒪᓚᖓᑦᓱᓂᖃᕆᑕᐅᔭᒃᑯᑦ ᐱᑐᑦᓯᒪᒍᑎᒥᒃ ᑭᖕᖒᒪᑦᓯᓂᖏᓐᓂᒃ ᓄᓇᕕᒻᒥᐅᑦ

ᐃᑭᓐᓂᐸᐅᑎᓪᓗᒋᑦ ᐊᕐᕌᒍᓂᒃ 25-ᓂᒃ.  

ᐊᑦᓱᓈᖑᔭᑯᑖᑉ ᑎᒍᓯᒍᓐᓇᓂᖓᐊᐅᓪᓚᑎᑦᓯᒍᓐᓇᓂᖓᓗᐊᑦᔨᒌᒻᒪᑎᒃ, 

ᑕᒪᓐᓇ ᐅᒃᑯᐃᓯᔪᖅ ᐳᕐᑐᔪᒻᒪᕆᐊᓗᒻᒥᒃ ᖃᕆᑕᐅᔭᐅᑉ ᐊᐅᓚᑦᓯᒍᓐᓇᓂᖓᓂᒃ

ᖃᕆᑕᐅᔭᒃᑰᑐᓂᒃ ᑭᖕᖒᒪᑦᓯᕕᐅᔪᒥ ᖃᕆᑕᐅᔭᒃᑯᑦ ᐱᑐᑦᓯᒪᐅᑎᒥᒃ ᑕᒪᖏᒍᑦ

ᐃᖏᕐᕋᓂᖏᑎᒍᑦ.  

ᑖᒫᓂᖃᕆᑕᐅᔭᓕᕆᕕᒃ ᐊᑦᔨᒌᖕᖏᑐᓂᒃ ᐊᑭᓕᓐᓂᒃ ᐱᑕᖃᓛᕐᑐᖅ

ᐱᑐᑦᓯᒪᒍᑎᓂᒃ ᓈᒻᒪᑐᓂᒃ ᑭᖕᖒᒪᒋᔭᖏᓐᓄᑦ ᐊᑐᕐᑐᑦ. 

ᓱᒨᑦ ᐊᑦᓱᓈᖑᔭᑯᑖᖅ?
ᐊᑐᓕᕐᑎᑕᐅᓂᖓᐊᑦᓱᓈᖑᔭᑯᑖᑉ ᖃᕆᑕᐅᔭᒃᑯᑦ ᐱᑐᑦᓯᒪᒍᑎᐅᑉ
ᓄᓇᕕᒻᒨᕆᑎᓪᓗᒍ ᐱᐅᓂᕐᓴᒥᒃ, ᑕᑎᒋᒐᑦᓴᐅᓂᕐᓴᒥᒃ ᖃᕆᑕᐅᔭᒃᑯᑦ
ᐱᑐᑦᓯᒪᐅᑎᒥᒃ ᓄᓇᕐᔪᐊᒧᑦ, ᐱᕕᑦᓴᑖᕐᑎᓯᒋᐊᓪᓚᓚᖓᔪᖅ ᐊᒻᒪᓗ
ᐅᒃᑯᐃᓯᓗᓂ ᐅᒃᑯᐊᓂᒃ ᒫᓐᓇ ᐅᒃᑯᐊᓯᒪᔪᓂᒃ ᐱᑦᔪᑎᒋᑦᓱᒍ
ᓱᒃᑫᑑᓂᖓᑕᑎᒋᒐᑦᓴᐅᖏᓐᓂᖓᐱᑐᑦᓯᒪᓂᐅᑉ. ᓄᐃᑕᖏᑦ
ᐊᑦᓱᓈᖑᔭᑯᑖᑉ ᐱᐅᔪᒥᒃ ᓱᕐᕃᔪᑦ ᐅᑯᓂᖓ:

o ᐃᓅᖃᑎᒌᓂᐅᑉ ᐱᒻᒪᕆᐅᓂᖓ

o ᑮᓇᐅᔭᓕᐅᕋᓱᓐᓂᐅᑉ ᐱᒻᒪᕆᐅᓂᖓ

o ᐋᓐᓂᐊᓯᐅᕐᓂᓕᕆᓂᐅᑉ ᐱᒻᒪᕆᐅᓂᖓ

o ᐃᓕᓐᓂᐊᓂᓕᕆᓂᐅᑉ ᐱᒻᒪᕆᐅᓂᖓ

ᓱᑲᑦᑐᒥᒃ ᖃᕆᑕᐅᔭᒃᑯᑦ ᐱᑐᑦᓯᒪᐅᑎᖃᕐᓂᐅᑉ ᓄᓇᕐᔪᐊᒧᑦ
ᓄᐃᑕᖏᑦ, ᐱᐅᓯᒋᐊᕈᑎᓂᒃ ᓄᐃᑦᓯᓚᖓᕗᑦ ᐃᓄᑦᓄᑦ
ᓄᓇᕕᒻᒥᐅᓄᑦ.

ᖃᕆᑕᐅᔭᒃᑯᑦ ᐱᑐᑦᓯᒪᓂᖅ ᓄᓇᕐᔪᐊᒧᑦ
ᓱᑲᓐᓂᓴᐅᖃᑦᑕᓚᖓᒍᓐᓀᑐᖅ ᓱᒃᑫᓂᕐᓴᐅᓗᓂᓘᓐᓃᑦ ᐅᓪᓘᑉ
ᖃᖓᐅᓂᖓ ᒪᓕᓪᓗᒍ ᐅᕝᕙᓘᓐᓃᑦ ᓯᓚᐅᑉ ᖃᓄᐃᓐᓂᖓ ᒪᓕᓪᓗᒍ. 
ᑭᓯᐊᓂᓕ, ᓱᑲᓐᓂᖓᐱᑐᑦᓯᒪᐅᑎᐅᑉ ᖃᕆᑕᐅᔭᒃᑯᑦ ᓄᓇᕐᔪᐊᒧᑦ
ᓱᑲᓐᓂᐸᐅᓚᖓᓕᕋᑕᕐᑐᖅ ᐊᑐᓕᓚᐅᕐᓯᒪᒐᒥᓂᑦ ᐊᒻᒪᓗ
ᓱᑲᑦᑑᖏᓐᓇᓕᒫᕐᓗᓂᖃᓄᐃᑦᑑᒐᓗᐊᕐᐸᑕ ᓯᓚᑖᓂᑦ ᐱᔪᑦ
ᐊᐅᓚᑦᓯᓂᖏᑦ.

ᐃᓅᖃᑎᒌᓐᓂᐅᑉ
ᐱᒻᒪᕆᐅᓂᖓ

ᐊᑐᐃᓐᓇᐅᓕᕐᑎᑕᐅᑎᓪᓗᒍ ᓱᑲᑦᑐᒥᒃ ᐊᑦᓱᓈᖑᔭᑯᑖᒃᑯᑦ
ᖃᕆᑕᐅᔭᒃᑯᑦ ᐱᑐᑦᓯᒪᐅᑎᐅᑉ ᓄᓇᕐᔪᐊᒧᑦ
ᐃᓘᓐᓇᖏᓐᓄᑦ ᑰᑦᔪᐊᒦᑦᑐᓄᑦ ᖃᕆᑕᐅᔭᒃᑯᑦ
ᐱᑐᒍᓐᓇᓂᖅ ᓄᐃᑕᑎᑦᓯᕕᓐᓄᑦ ᐅᕝᕙᓘᓐᓃᑦ
ᖃᕆᑕᐅᔭᒃᑯᑦ ᓄᓇᕐᔪᐊᒧᑦ ᐱᑐᑦᓯᒪᔪᒃᑯᑦ ᕿᒥᕐᕈᕈᓐᓇᓂᖅ
ᐊᑐᕐᓗᓂ ᐃᓅᖃᑎᒌᓐᓂᒧᑦ ᐊᑦᔨᒋᓚᖓᓕᕐᑕᖓ
ᓄᓇᕐᔪᐊᒥᐅᓕᒫᑦ ᐊᑐᐃᓐᓇᕆᓱᖓᑕ ᐃᓱᒫᓗᒋᓇᒍ
ᐊᕐᕌᒍᓂ ᐊᒥᓲᓕᕐᑐᓂ.

ᐱᑐᖃᑎᖃᕐᓂᒥᑦ ᐃᓚᒋᔭᓂᒃ FaceTime-ᑯᑦ
ᑕᑯᓐᓇᐅᑎᓗᓂ ᐅᖄᓚᐅᑎᒃᑯᑦ ᐅᕝᕙᓘᓐᓃᑦ ᐊᓯᖏᑎᒍᑦ
ᑕᑯᓐᓇᐅᑎᓗᓂ ᐅᖄᓚᐅᑎᒃᑯᑦ ᑕᓚᕖᓴᕈᓐᓇᓂᕐᒧᑦ
ᖃᕆᑕᐅᔭᒃᑯᑦ, ᐃᓱᓕᑦᑕᕕᖃᖕᖏᑐᒥᒃ ᐊᑐᐃᓐᓇᖃᕐᓂᖅ
ᐊᑐᐃᓐᓇᐅᓚᖓᓯᔪᖅ ᐊᑲᐅᖕᖏᓕᐅᕈᑎᑕᖃᕐᑎᓇᒍ
ᖁᐊᖃᑦᑕᓂᖏᓐᓂᒃ, ᓄᐃᒐᓱᐊᒐᐅᒐᖃᑦᑕᓂᖏᓐᓂᒃ, 
ᐅᑕᕐᕿᓂᕐᒥᒃ ᐅᕝᕙᓘᓐᓃᑦ ᐊᓯᐅᔨᖃᑦᑕᓂᕐᒥᒃ
ᐊᑐᕋᓱᑦᑕᓂᒃ. ᑕᒐᑦᓴᐅᑎᒌᕐᑐᒥᒃ, ᑕᑎᒋᒐᑦᓴᒥᒃ, ᐊᒻᒪᓗ
ᐊᑐᑦᓯᐊᑐᒥᒃ ᐊᑐᐃᓐᓇᖃᕐᓂᖅ ᐊᑦᓱᓈᖑᔭᑯᑖᑉ
ᖃᕆᑕᐅᔭᒃᑯᑦ ᐱᑐᑦᓯᒪᒍᑎᐅᑉ ᑖᒃᑯᐊ ᑭᐅᑦᔪᑎᐅᒍᑎᖏᑦ
ᓄᓇᕕᒻᒧᑦ.

ᑮᓇᐅᔭᓕᐅᕋᓱᓐᓂᐅᑉ
ᐱᒻᒪᕆᐅᓂᖓ
ᐊᑐᑦᓯᐊᑐᖅ, ᑕᑎᒋᓇᕐᑐᖅ ᖃᕆᑕᐅᔭᒃᑯᑦ ᓄᓇᕐᔪᐊᒧᑦ
ᐱᑐᑦᓯᒪᐅᑎ ᓄᐃᑦᓯᓚᖓᔪᖅ ᐊᒥᓱᓂᒃ ᐱᕕᑦᓴᓂᒃ
ᐃᓄᖏᓐᓄᑦ ᓄᓇᕕᐅᑉ. ᓄᐃᑕᒌᕐᑐᑦ
ᑮᓇᐅᔭᓕᐅᕋᓱᑦᑐᑦ ᐊᖏᓕᒋᐊᕈᓐᓇᓂᖓᓄᑖᓂᒃ
ᑮᓇᐅᔭᓕᐅᕋᓱᐊᕈᑎᓂᒃ ᐅᒃᑯᐃᓯᑐᐃᓐᓇᕆᐊᖃᕐᓂᒧᑦ, 
ᑌᒣᒃᑯᐊᖃᓕᕐᓗᑎᒃ ᖃᓪᓗᓈᑦ ᓄᓇᖓᓐᓂ
ᓂᐅᕐᕈᓯᕐᑎᐅᔪᓂᒃ. ᐃᓚᖏᑦ ᐱᕕᑦᓭᑦ ᐃᓚᓖᑦ ᐅᑯᓂᖓ:

▪ ᖃᕆᑕᐅᔭᒃᑯᑦ ᑮᓇᐅᔭᓕᐅᕋᓱᐊᕐᓂᖅ

▪ ᑕᑯᒥᓇᕐᑐᓕᐅᕐᓂᖅ ᐃᓗᕐᖁᓯᓕᕆᓂᕐᓗ

▪ ᓂᐅᕕᕐᓂᐊᑎᓂᒃ ᐱᒍᑦᔨᓂᓕᕆᕖᑦ

▪ ᐃᓂᓕᐅᕐᕖᑦ

ᑌᒣᑦᑐᐃᑦ ᑮᓇᐅᔭᓕᐅᕋᓱᐊᕈᑏᑦ ᑕᑯᔭᐅᓲᑐᙯᑦ
ᐊᑐᕐᑕᐅᓱᑎᓪᓗ ᐊᓯᖏᓐᓂ ᓄᓇᓂᓄᓇᕐᔪᐊᒥ ᒫᓐᓇ
ᐱᒍᓐᓇᓯᔪᑦ ᓄᓇᕕᒻᒧᑦ, ᐊᑦᓱᓈᖑᔭᑯᑖᒃᑯᑦ ᖃᕆᑕᐅᔭᒃᑯᑦ
ᐱᑐᑦᓯᒪᒍᑎ ᓄᓇᕐᔪᐊᒧᑦ ᓱᑲᑦᑐᖅ ᐊᑦᔨᒌᒥᒃ
ᐱᕕᑦᓴᑖᕐᑎᓯᒻᒪᑦ ᓇᓃᒐᓗᐊᕈᕕᑦ ᓄᓇᕐᔪᐊᒥ.

ᐋᓐᓂᐊᓯᐅᕐᓂᓕᕆᓂᐅᑉ ᐱᒻᒪᕆᐅᓂᖓ
(ᖃᕆᑕᐅᔭᒃᑯᑦ ᐋᓐᓂᐊᓯᐅᕆᓂᖅ)

ᐱᔭᕆᐊᑐᓂᕐᐸᐅᒍᑎᖏᑦᑕ ᐃᓚᖓᑦ ᐃᓅᓂᐅᑉ ᓄᓇᕕᒻᒥ
ᐊᑐᐃᓐᓇᖃᖕᖏᓂᖅ ᓱᑲᑦᑐᒥᒃ ᐋᓐᓂᐊᓯᐅᕐᑕᐅᓂᕐᒥᒃ. 
ᐊᐅᓪᓚᑲᑦᑕᕆᐊᖃᕐᓂᖅ ᖃᓂᖕᖏᑐᒧᑦ ᐱᔭᕆᐊᑭᑦᑐᒥᒃ
ᖃᐅᔨᓴᕐᓂᓄᑦ ᐅᕝᕙᓘᓐᓃᑦ ᐅᓪᓗᑕᒫᕐᓯᐅᑎᓄᑦ ᐃᓗᓯᒃᑯᑦ
ᖃᓄᐃᖕᖏᓯᐊᕐᓂᒧᓪᓗ ᑭᖕᖒᒪᒋᔭᑦᑎᓄᑦ
ᒥᑭᓕᒋᐊᕐᑕᐅᓚᕆᒍᓐᓇᑐᑦ ᐊᑐᕐᓂᑯᑦ
ᐊᑦᑕᓇᕐᑐᒦᓐᓇᖏᑦᑐᒥᒃ, ᑕᑎᒋᓇᕐᑐᒥᒃ, ᐊᒻᒪᓗ
ᐊᑐᑦᓯᐊᑐᒥᒃ ᖃᕆᑕᐅᔭᒃᑯᑦ ᐋᓐᓂᐊᓯᐅᕐᑕᐅᓂᕐᒥᒃ. ᑖᓐᓇ
ᐊᓯᑦᔨᐸᓪᓕᐊᖏᓐᓇᓕᒪᕐᑐᖅ
ᐊᖏᓕᕙᓪᓕᐊᖏᓐᓇᓕᒪᕐᓱᓂᓗ ᐱᐅᓯᖅ ᐃᓗᓯᓕᕆᓂᕐᒥ
ᖃᓄᐃᖕᖏᓯᐊᕐᓂᓕᕆᓂᕐᒥᓗ
ᐊᖏᓕᕙᓪᓕᐊᑐᐃᓐᓇᓚᖓᔪᖅ. ᐊᑐᑦᓯᐊᑐᒥᒃ, ᑕᑎᒋᓇᕐᑐᒥᒃ
ᓱᑲᑦᑐᒥᒃ ᖃᕆᑕᐅᔭᒃᑯᑦ ᓄᓇᕐᔪᐊᒧᑦ ᐱᑐᑦᓯᒪᐅᑎᒃᑯᑦ
ᐱᔭᕆᐊᑭᓪᓕᑎᕆᓚᖓᔪᖅ ᐊᒻᒪᓗ ᐊᑐᐃᓐᓇᐅᓂᕐᓴᐅᓕᕐᓗᓂ
ᐃᓄᓐᓄᑦ ᖃᕆᑕᐅᔭᒃᑯᑦ ᐋᓐᓂᐊᓯᐅᕐᑎᒪᕆᒻᒥᒃ ᑕᑯᓂᕐᒥᒃ, 
ᐋᓐᓂᑐᕕᓂᐅᑦᓱᓂ ᐃᙯᓕᓴᕐᓂᒥᒃ, ᒪᒥᓴᕐᓂᒥᒃ, 
ᖃᐅᔨᓴᕐᑕᐅᓂᕐᒥᒃ ᐊᒻᒪᓗ ᐊᓯᖏᓐᓂᒃ ᓇᐅᑐᐃᓐᓇᓂᒃ
ᐋᓐᓂᐅᓯᐅᕐᓂᑯᑦ ᑭᖕᖒᒪᒋᔭᐅᔪᓂᒃ. 

ᐋᓐᓂᐊᓯᐅᕐᑎᒪᕆᒻᒥᒃ ᑕᑯᕐᖃᔭᖕᖏᑑᑎᑕᐅᓚᖓᒍᓐᓀᑐᒍᑦ
ᓱᑲᑦᑐᒥᒃ ᖃᐅᔨᓴᕐᑕᐅᓂᕐᒧᑦ ᖃᕆᑕᐅᔭᐅᑉ ᓱᒃᑫᓗᐊᕐᓂᖓ
ᐱᑦᔪᑎᖏᓗᒍ ᓄᓇᓕᑦᑎᓂ

ᐊᑦᓱᓈᖑᔭᑯᑖᖅ ᖃᕆᑕᐅᔭᒃᑯᑦ ᐱᑐᑦᓯᒪᐅᑎ ᐃᑲᔪᕐᓯᓚᖓᔪᖅ
ᐊᑑᑎᓪᓚᕆᑦᑎᓯᓗᓂ ᐱᐅᓯᒋᐊᕆᓗᓂᓗ ᐃᓅᓯᐅᑉ
ᐱᐅᓂᖓᓂᒃ ᓄᓇᕕᒻᒥ.

ᐃᓕᓐᓂᐊᓂᓕᕆᓂᐅᑉ ᐱᒻᒪᕆᐅᓂᖓ
(ᖃᕆᑕᐅᔭᒃᑯᑦ ᐃᓕᓐᓂᐊᓂᖅ)

ᐃᓕᓐᓂᐊᓂᖅ ᐱᒻᒪᕆᐊᓗᒃ ᐃᓕᑦᓯᕙᓪᓕᐊᓂᖓᓄᑦ ᐱᕈᕐᐸᓕᐊᓂᖓᓄᓪᓗ ᐅᕕᒃᑫᑦ. 
ᐊᑐᐃᓐᓇᖃᕐᓂᖅ ᑕᑎᒋᓇᕐᑐᒥᒃ ᐊᑐᑦᓯᐊᑐᒥᓪᓗ ᖃᕆᑕᐅᔭᒃᑯᑦ ᓄᓇᕐᔪᐊᒧᑦ ᐱᑐᑦᓯᒪᐅᑎᒥᒃ
ᐱᑕᖃᕐᑎᓯᓚᖓᔪᖅ ᓴᓇᕐᕈᑎᖃᕆᐊᓪᓚᓂᕐᒥᒃ ᐃᓕᓐᓂᐊᕕᓐᓄᑦ, ᐃᓕᓐᓂᐊᑎᑦᓯᔨᓄᑦ, 
ᐊᖓᔪᕐᖄᕆᔭᐅᔪᓄᓪᓗ ᐱᐅᓯᒋᐊᕆᓪᓚᕆᓪᓗᓂ ᐃᓕᓐᓂᐊᓂᕐᒥᒃ ᐱᐊᕋᕐᓄᑦ ᓄᓇᓕᓕᒫᓂ ᓄᓇᕕᓕᒫᒥ. 
ᐱᐊᕃᑦ ᐊᒻᒪᓗ ᐅᕕᒃᑫᑦ ᐊᑐᐃᓐᓇᖃᑦᓯᐊᓂᕐᓴᐅᓚᖓᔪᑦ ᐃᓕᓐᓂᐊᕈᑎᓂᒃ ᐊᑐᐃᓐᓇᐅᔪᓂᒃ
ᖃᕆᑕᐅᔭᒃᑯᑦ ᓄᓇᕐᔪᐊᒧᑦ ᐱᑐᑦᓯᒪᐅᑎᒃᑯᑦ. ᐃᓕᓐᓂᐊᑎᑦᓯᔩᑦ
ᐃᓕᓐᓂᐊᑎᑦᓯᒍᑎᑦᓴᖃᕐᓂᓴᒻᒪᕆᐅᓚᖓᔪᑦ ᐃᑲᔪᕐᓯᓚᖓᔪᓂᒃ ᐃᓕᓐᓂᐊᑎᑦᓯᓂᕐᒥᒃ ᐃᓕᓐᓂᐊᑎᓂᒃ. 
ᐊᒻᒪᓗᒋᐊᓪᓚᒃ, ᖃᕆᑕᐅᔭᒃᑯᑦ ᐱᒍᑦᔨᓃᑦ ᐊᒻᒪᓗ ᐱᒍᓐᓇᐅᑎᓖᑦ ᐊᑐᐃᓐᓇᐅᓂᕐᓴᕈᓚᖓᑦᓱᑎᒃ
ᐃᓕᓐᓂᐊᕕᓐᓂᒃ ᐊᐅᓚᑦᓯᔨᓄᑦ, ᐃᓕᓐᓂᐊᑎᑦᓯᔨᓄᑦ, ᐊᒻᒪᓗ ᐊᖓᔪᕐᖄᕆᔭᐅᔪᓄᑦ ᐱᑕᖃᕐᑎᓯᓗᓂ
ᑭᖕᖒᒪᓇᕐᑐᒥᒃ ᐃᑲᔪᕐᓂᒥᒃ ᐱᐊᕋᕐᓂᒃ ᐃᑲᔪᕐᑕᐅᒋᐊᓕᓐᓂᒃ ᐅᕝᕙᓘᓐᓃᑦ ᐃᓕᑦᓯᒐᓱᐊᕐᓂᒥᒃ
ᐱᓀᓗᑕᓕᓐᓂᒃ. 

ᓄᐃᕙᓪᓕᐊᓂᖓᐊᑐᐃᓐᓇᖃᕐᓂᐅᑉ ᐳᕐᑐᓂᕐᓴᒋᐊᓪᓚᒥᒃ ᐃᓕᓐᓂᐊᓂᕐᒥᒃ CEGEP-ᑯᑦ, 
ᐃᓕᓐᓂᐊᕕᕐᔪᐊᑯᓪᓘᓃᑦ, ᐅᕝᕙᓘᓐᓃᑦ ᐱᓇᓱᒐᕐᓂᒃ ᐃᓕᓐᓂᐊᕕᒃᑯᑦ ᐊᖏᓖᒋᐊᓚᖓᒻᒥᔪᖅ
ᐱᕕᑦᓴᐅᔪᓂᒃ ᐅᕕᒃᑲᓄᑦ ᓄᓇᕕᒻᒥᐅᓄᑦ ᐃᓕᓐᓂᐊᕇᕈᑎᑖᕐᓂᒥᒃ ᐊᑦᔨᖏᓐᓂᒃ ᐱᔭᕇᕈᑎᑖᕆᓱᖏᑦᑕ
ᐳᕐᑐᓂᕐᓴᒥᒃ ᐅᑭᐅᖃᑎᖏᑦᑕᖃᓪᓗᓈᑦ ᓄᓇᖓᓐᓂ ᑲᓇᑕᒥ. ᑖᓐᓇ ᐱᕕᑦᓴᑖᕐᓂᖅ
ᐱᒍᓐᓇᓯᑎᑦᓯᓚᖓᒻᒥᔪᖅ ᓄᓇᕕᒻᒥᐅᓂᒃ ᐅᕕᒃᑲᓂᒃ ᐊᓂᕐᕋᓯᒪᖏᓐᓇᑐᐃᓐᓇᕆᐊᖃᕐᓂᒥᒃ ᐊᒻᒪᓗ
ᐃᑲᔪᕐᓯᓗᑎᒃ ᓄᓇᓕᒻᒥᓂᒃ ᐳᕐᑐᓂᕐᓴᒥᒃ ᐃᓕᓐᓂᐊᓯᒪᓂᒃᑯᑦ.

ᑲᕙᒪᒃᑯᑦ ᐱᒍᑦᔨᓂᖏᑦ ᐊᒻᒪᓗ ᓄᐃᑕᒌᕐᑐᑦ ᑮᓇᐅᔭᓕᐅᕋᓱᐊᕐᑐᑦ ᐊᑦᔨᒌᒥᒃ ᐃᑲᔪᕐᓯᔭᐅᓚᖓᔪᑦ
ᐊᑐᐃᓐᓇᖃᕐᓂᖏᓐᓄᑦ ᐱᓇᓱᑦᑎᖏᑦᑕ ᐳᕐᑐᓂᕐᓴᒥᒃ ᐃᓕᓐᓂᐊᓂᕐᒥᒃ, ᓄᓇᕕᐅᑉ ᐱᓇᓱᑦᑎᖏᓐᓂᒃ
ᐊᖑᒪᑦᓰᓇᕐᑎᓯᓗᑎᒃ ᐊᓯᑦᔨᕙᓪᓕᐊᔪᓂᒃ ᐱᓇᓱᒍᑎᓂᒃ, ᐱᒍᑦᔨᓂᕐᓂᒃ, ᐊᒻᒪᓗ ᐃᓕᓐᓂᐊᓂᕐᒥᒃ. ᑕᒪᓐᓇ
ᐃᑲᔪᕐᓯᓚᕆᓚᖓᔪᖅ ᐃᓘᓐᓇᑎᓐᓂᒃ ᑭᖑᓂᖓᒍᑦ.

